«Транспорт салымы турында»
Татарстан Республикасы Законының 6 статьясына үзгәреш кертү хакында» Татарстан Республикасы законы проектына
АҢЛАТМА

«Транспорт салымы турында» Татарстан Республикасы Законының 6 статьясына үзгәреш кертү хакында» Татарстан Республикасы законы проекты Украина, Донецк Халык Республикасы, Луганск Халык Республикасы территорияләрендә махсус хәрби операциядә катнашучы (катнашкан) хәрби хезмәткәрләргә, хокук саклау органнары хезмәткәрләренә, махсус хәрби операция үткәрү районнарына чиктәш Россия Федерациясе субъектларының чик буе территорияләрен саклау бурычларын үтәүче (үтәгән) хәрби хезмәткәрләргә, мобилизацияләнгән гражданнарга, Россия Федерациясе Кораллы Көчләренә йөкләнгән бурычларны үтәүдә ихтыярый ярдәм күрсәтү турында контракт төзегән гражданнарга яисә аларның гаилә әгъзаларына ярдәм күрсәтү максатларында эшләнде. 

Бүгенге көндә барлык илебез һәм безнең регион өчен махсус хәрби операциядә катнашучыларга һәм аларның гаилә әгъзаларына ярдәм күрсәтү мөһим бурыч булып тора. 

Әлеге закон чыгару инициативасы махсус хәрби операция үткәрү районнарына чиктәш Россия Федерациясе субъектларының чик буе территорияләрен саклау бурычларын үтәүче (үтәгән) махсус хәрби операциядә катнашучы (катнашкан) Россия Федерациясе гражданнарына яисә аның гаилә әгъзаларының берсенә двигателенең егәрлеге 150 ат көченә кадәр (110,33 кВтка кадәр), аны да кертеп, булган бер җиңел автомобиль өчен транспорт салымыннан азат итүгә юнәлдерелгән. 

Югарыда күрсәтелгән гражданнарның гаилә әгъзалары категориясенә хатыны (ире), пенсия яшенә җиткән ата-аналар, көндезге уку рәвешендә мәгариф оешмаларында белем алучы 23 яшькә кадәрге балалар керә. 

Мондый ташлама туганнары дәүләтебез мәнфәгатьләрен кайгыртып, хәрби бурычларны башкаручы (башкарган) гаиләләрнең шәхси транспорттан файдалану чыгымнарын кыскартачак.
